
DIPUTATU NAGUSIAREN ALORREKO ADMINISTRAZIO ERREKURTSOEI BURUZKO MEMORIA.
2020an, hiru administrazio errekurtso ebatzi ziren: gorako errekurtso bat eta bi hautazko berraztertzeko errekurtso.

Gora jotzeko errekurtsoa aurkeztu zen Kontratazio Mahaiak hartutako erabaki baten aurka, hain zuzen ere enpresa bat lizitaziotik kanpo uzteko Gipuzkoako Foru Aldundiaren hiru dirulaguntza lerro ebaluatzeko aholkularitza eta idazkaritza teknikoko zerbitzuak kontratatzeko lizitazioan (Espediente kodea: 2020007CO200), kaudimen ekonomikoa eta teknikoa ez egiaztatzeagatik. Errekurtsoa ezetsi egin zen.
Hautazko berraztertzeko errekurtsoei dagokienez, horietako bat aurkeztu zen Giza Eskubideetako eta Kultura Demokratikoko Zuzendaritza Nagusiak sustatutako dirulaguntza lerroaren 2020ko deialdiaren ebazpenaren aurka, giza eskubideak eta aniztasuneko bizikidetza defendatu eta hedatzeko proiektuak egiteko irabazi asmorik gabeko entitate pribatuei zuzendutakoa. Ebazpen horretan, ezetsi egin zen entitate batek aurkeztutako dirulaguntza eskaera. Entitate horrek aurkeztutako errekurtsoa onartua izan zen. 
Bigarrena, berriz, entitate batek aurkeztu zuen, emakumeen eta gizonen berdintasuna sustatzeko dirulaguntzen lerroko 2019. urteko deialdian eman zitzaion dirulaguntzaren zati bat eta zegozkion berandutze interesak itzultzeko ebazpenaren harira. Entitateak ebazpen horren aurka jarritako errekurtsoa, berandutze interesen kalkuluari dagokionez, ezetsia izan zen. 

	Gorako errekurtsoa

